
Majówka

Blaf

Miynimy w bytu okna a malujymy
Na nowóm lożnice se uż radujymy
Słónko nóm z modra piere do zielónego
W lufcie je kupa pyłu z rozkwitniónego

Majowe deszcze, burzki, na polu grani
Mómy raczi niż parzby miyndzy murami
Aj piwko na zogródkach wiyncej szmakuje
Z roboty do chaupy se każdy raduje, bo

Strugać maja, stawiać maja
Stróżić maja, bulać maja
Je lepszi niż za komanczów
Posłóchać z biny chumaja
A mawać mu chochołkami
Miyndzy gupimi kecami
A za pore dni szaszkować
W pochodu z lampionami

Gdyby tak eszcze naszim słóżiło zdrowi
Za to bych wdziynczny był aj Manituowi
We werku se to zacznyło kapke ruszać
Uż by my aj z kapelóm mógli nazkuszać, że

Strugać maja…

